
NOTA 

minn: Kumitat tar-Rappreżentanti Permanenti (Parti 1) 

lil: Kunsill 

Nru. dok. preċ.: 14023/1/19 

Nru dok. Cion: 11228/19+ADD1 

Suġġett: Regolament dwar l-Istitut Ewropew tal-Innovazzjoni u t-Teknoloġija (EIT) 

Approċċ ġenerali parzjali 

Dikjarazzjonijiet mid-delegazzjoni AT u mid-delegazzjonijiet BG, HU, LT u 
PL 

  

 

Id-delegazzjonijiet isibu mehmużin id-dikjarazzjonijiet imsemmijin hawn fuq li ser ikunu annessi 

għall-minuti tal-Kunsill. 

ANNESS 

Kunsill Kompetittività, 29 ta' Novembru 2019 

Regolament tal-Parlament Ewropew u tal-Kunsill dwar l-Istitut Ewropew tal-Innovazzjoni u 

t-Teknoloġija (EIT), Approċċ Ġenerali Parzjali 

Dikjarazzjoni mid-delegazzjoni AT 

L-Awstrija tilqa' l-ftehim dwar ir-Regolament tal-Parlament Ewropew u tal-Kunsill dwar l-Istitut 

Ewropew tal-Innovazzjoni u t-Teknoloġija (EIT). Madankollu, anki fid-dawl tan-negozjati li 

għaddejjin bħalissa dwar l-Aġenda Strateġika ta' Innovazzjoni (ASI) għall-EIT, l-Awstrija tixtieq 

tenfasizza l-interpretazzjoni tagħha ta' żewġ aspetti importanti ta' dan ir-Regolament: 

L-Artikolu 6(b) jiddikjara li l-EIT għandu jiżgura ftuħ għal, u jqajjem kuxjenza fost, 

organizzazzjonijiet sħab ġodda potenzjali, u jħeġġeġ il-parteċipazzjoni tagħhom fl-attivitajiet tal-

EIT fl-Unjoni kollha, inkluż permezz tal-Iskema ta' Innovazzjoni Reġjonali (RIS). Għall-Awstrija, 

huwa importanti li jiġi enfasizzat li "fl-Unjoni kollha" f'dan il-kuntest tfisser li r-reġjuni kollha 

b'parteċipazzjoni baxxa fl-attivitajiet tal-EIT ser jiġu ttrattati b'mod ugwali fir-rigward tal-appoġġ 

mill-RIS. 

L-Artikolu 4a (5) tad-Deċiżjoni dwar l-istabbiliment tal-programm speċifiku li jimplimenta 

Orizzont Ewropa (fil-verżjoni tal-PGA li ntlaħqet fil-15 ta' April 2019) jiddikjara li l-proċess ta' 

ppjanar strateġiku għandu jiġi kkomplementat minn proċess strateġiku ta' koordinazzjoni għas-

Sħubijiet Ewropej; u skont l-Artikolu 8 tar-Regolament li jistabbilixxi Orizzont Ewropa (fil-

verżjoni tal-fehim komuni li ntlaħaq fis-27 ta' Marzu 2019), il-Komunitajiet ta' Konoxxenza u 

Innovazzjoni (KICs) tal-EIT huma Sħubijiet Ewropej. Dan ifisser li l-proċess ta' koordinazzjoni 

strateġika għandu jinkludi l-KICs tal-EIT. Għalhekk l-Awstrija tinterpreta l-Artikolu 4(2) tar-

Regolament EIT b'tali mod li r-referenza għall-proċess ta' ppjanar strateġiku tinkludi wkoll il-

proċess ta' koordinazzjoni strateġika għas-Sħubijijiet Ewropej, u li għalhekk l-ASI għall-EIT ser 

ikollha tieħu kont tal-proċess ta' koordinazzjoni strateġika. 

Dikjarazzjoni mid-delegazzjoni Bulgara, Ungeriża, Litwana u dik Pollakka dwar l-iskema tal-

RIS tal-Istitut Ewropew tal-Innovazzjoni u t-Teknoloġija għal-laqgħa tal-Kunsill 

Kompetittività tad-29 ta' Novembru 2019 

Aħna nilqgħu l-proposta dwar l-Istitut Ewropew tal-Innovazzjoni u t-Teknoloġija (EIT) li ser 

tikkontribwixxi għall-miri ta' Orizzont Ewropa permezz tal-integrazzjoni tat-trijanglu tal-għarfien. 

Aħna nirrikonoxxu l-progress miksub matul in-negozjati dwar il-pakkett leġislattiv tal-EIT u 

speċjalment it-tentattivi biex jiżdiedu l-ftuħ u t-trasparenza tal-EIT. 

Madankollu, ninsabu mħassba dwar l-ambitu mwessa' tad-definizzjoni tal-Iskema ta' Innovazzjoni 

Reġjonali (RIS). Il-proposta attwali tirreferi għall-eliġibbiltà tal-pajjiżi, madankollu ma tagħti l-

ebda indikazzjoni dwar il-prestazzjoni tal-innovazzjoni tagħhom. Barra minn hekk, il-baġit previst 

għall-iskema RIS, li jinkludi 10-12 % tal-baġit totali tal-KICs tal-EIT, jipprevjeni wkoll l-estensjoni 

tal-ambitu tal-RIS. 

Aħna nisħqu li l-enfasi fuq ir-reġjuni fil-pajjiżi li huma innovaturi modesti u moderati hija 

prekundizzjoni għall-effettività tal-RIS. Il-kapaċità ta' innovazzjoni tar-reġjuni lil hinn minn 

dawn il-pajjiżi għandha titrawwem permezz ta' miżuri oħra li jistgħu jiġu żviluppati fl-Aġenda 

Strateġika ta' Innovazzjoni (ASI) tal-EIT. 

Meta wieħed iqis li l-atti legali tal-pakkett leġislattiv tal-EIT huma intrinsikament interkonnessi, 

aħna nirriżervaw id-dritt li nerġgħu lura għan-negozjati dwar ir-regolament f'każ li l-iżvilupp tal-

ASI ma jirriflettix id-direzzjoni ppreżentata fir-rapport ta' progress. 

Nistiednu lill-Presidenza, lill-Kummissjoni Ewropea, lill-Istati Membri u lill-Parlament Ewropew 

biex jindirizzaw din il-kwistjoni. 

